
Larunbata, 
1990eko abenduak 22 ERITZIA 

ETB doh 
T X I L L A R D E G I 

ASPALDIKO hone-
tan Miramon-go aretoetara 
azaldu gabe egon ondoren (eta 
irakurle bizkorrak ongi soma-
tzen du zergatik), astearte 

arratsaldean (18an, beraz) ETBra joan nintzen. 

Sartu ez al naiz, pareta guztietatik ozenki heldu: 
«Olé! Olé!... trákatatrá-trá-trá»... 

Alajainkoa! Non sartu ote naiz ba? —nere artean 
galdetu. 

Bi dozena emakume, «sevillana»z jantzirik; eta 
beste bi dozena gizaseme, beltzez, gorontza bel-
tzak hestu-hestu. 

-Sí. Les ha contratado Moreno para la emisión 
especial de Navidades. 

Plasta ederra nirea! 
Haseran azaldu zigutenez, Euskal Herriko er-

daldunak erakartzekotan sortu zen «ETB-dos» de-
lakoa. Eta guk, gizajoook, sinetsi egin genuen... 
Eta miloi andana bat sartu genuen hor, eta ETBko 
pertsona batzu gaidu ere bai. Dena ETBren kal-
tetan izango bazen ere, 

Gero ulertu dugu ETB-dos zer zen: euskaldunak 
espainiartzeko tresna bat, beste bat. Atzoko nire 
sorpresak irizpide horretantxe sendotu nau. 
ETB-bi ez da «ETB-doh» baizik, sevillanas eta 
guzti. 

Hemendik «ETB-doh»en suntsiera eskatzea al-
ferrikako lana da. Badakit. Eta beste eskabide hau 
egingo dut: «ETB-doh» osoa. «Telenorte»ra pa-
satzea. Diru mordoska galanta berreskuratuko ge-
nuke ETB indartzeko. 

«Galera» hori dela-ta, txalo joko genuke aber-
tzaleok, gogoz. Baina, Elorza eta Ordóñez-en des-
gustuan, txistuz eta dultzainaz lagundurik. 




